
ASTUDIAETH ACHOS

PA LWYBR Y GALLWN NI EI DDATBLYGU?

Archwiliodd dysgwyr Blynyddoedd 4, 5 a 6 
y gweithgaredd hwn yn yr ysgol. Roedd pob 
dysgwr yn gweithio o fewn Cam cynnydd 3.

Cynhyrchodd y dysgwyr Lwybr Natur o 
amgylch Abergwaun ac Wdig. Buont yn 
gweithio ar fesurau ac amcangyfrif, fel y 
gallent sicrhau bod y pellteroedd yn eu taflen 
derfynol yn fanwl gywir. Hefyd, bu’r  dysgwyr 
yn ymchwilio i blanhigion ac anifeiliaid y 
gellid dod o hyd iddynt ar hyd eu llwybr, gan 
ddefnyddio canllawiau adnabod i ychwanegu at eu gwybodaeth.

Bu dysgwyr eraill yn datblygu Llwybr 
Hanesyddol yn Abergwaun, gan 
ymchwilio i’w hardal leol er mwyn 
penderfynu ar y mannau hanesyddol 
y gellid eu cynnwys ar eu llwybr.  

Bu’r dysgwyr yn astudio mesurau 
a chodiad tir, gan ymestyn y 
gweithgaredd i edrych ar lwybrau 
enwog mewn gwahanol wledydd.

Datblygwyd Llwybr Sgwteri, gan ddechrau yn Llyfrgell bergwaun. Wedi i rieni a 
gofalwyr roi cynnig ar y llwybr, gweithredwyd ar unrhyw adborth a dderbyniwyd 
er mwyn gwella’r llwybr a’r daflen wybodaeth am y llwybr. Argraffwyd y daflen 
wybodaeth orffenedig a’i chadw yn y llyfrgell, lle cynhaliwyd cystadleuaeth i ennill 
sgwter.


